२०७० साल असोज २४ गते बिहीबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय- लोक सेवा आयोगका अध्यक्ष र सचिवको स्वीट्जरलैण्ड भ्रमण स्वीकृत गर्ने ।
2. प्रधानमन्त्री तथा मन्त्रिपरिषद्को कार्यालय- प्रधानमन्त्री तथा मन्त्रिपरिषद्को कार्यालयको प्रोत्साहन भत्ता स्वीकृत गर्ने।  
3. प्रधानमन्त्री तथा मन्त्रिपरिषद्को कार्यालय- अख्तियार दुरुपयोग अनुसन्धान आयोगका सचिव श्री केशव प्रसाद भट्टराईलाई The Seventh IAACA annual Conference and General Meeting र UNCAC अन्तर्गतको Convention on State Party  मा भाग लिन  स्वीकृति  दिने।
4. प्रधानमन्त्री तथा मन्त्रिपरिषद्को कार्यालय- अख्तियार दुरुपयोग अनुसन्धान आयोगका सचिव श्री केशव प्रसाद भट्टराईलाई मलेसियाको क्वालालम्पुरमा आयोजना हुने Asia Regional Meeting on Anti-Corruption strategies विषयक कार्यक्रममा भाग लिन स्वीकृति  दिने।
5. प्रधानमन्त्री तथा मन्त्रिपरिषद्को कार्यालय- बाधा अड्काउको फुकाउ आदेश बिरूद्ध परेका रिट निवेदनहरूमा मुकरर हुनुभएका कानुन व्यवसायीहरूको शुल्क उपलब्ध गराउने ।  
6. अर्थ मन्त्रालय- विश्व पर्यावरण कोष (Global Environment Facility - GEF) को आठौं दक्षिण एसियाली क्षेत्रको बैठकमा भाग लिन अर्थ मन्त्रालयका सचिवलाई पठाउने ।
7. अर्थ मन्त्रालय- अम्रिसोको निकासी भन्सार महसुल छुट  दिने।
8. उद्योग मन्त्रालय-  जुट उद्योगलाई  विद्युत् महसुलमा दिईएको छूटलाई चालू आ.ब. मा निरन्तरता दिने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
9. उद्योग मन्त्रालय- औद्योगिक व्यवसायसम्बन्धी अध्यादेश, २०७० जारी गर्ने विषयको प्रस्ताव मन्त्रिपरिषद्, आर्थिक तथा पूर्वाधार र विधेयक समितिको संयुक्त बैठकमा छलफल गरी समितिको निर्णयबमोजिम गर्ने ।  
10. ऊर्जा मन्त्रालय- पञ्चेश्वर बहुउद्देश्यीय आयोजनाको लागि आवश्यक राजपत्राङ्कित पदहरुको अस्थायी दरबन्दी नयाँ भर्ना नगर्न र पुरानालाई निरन्तरता दिने गरी स्वीकृत गर्ने ।
11. ऊर्जा मन्त्रालय- सप्तकोशी उच्च बाँध बहुउद्देश्यीय आयोजना तथा सुनकोशी स्टोरेज कम डाइभर्सन आयोजनाको लागि आवश्यक राजपत्राङ्कित पदहरुको अस्थायी दरबन्दी नयाँ दरवन्दी सृजना नगरी विगत देखि नै कार्यरतहरूलाई निरन्तरता दिने गरी स्वीकृत गर्ने ।
12. कृषि विकास मन्त्रालय- कृषि विकास मन्त्रालयका प्रतिनिधि सदस्य सह-सचिव (प्रा.) श्री उत्तम कुमार भट्टराईलाई अर्को व्यवस्था नभएसम्मको लागि राष्ट्रिय बीउ विजन कम्पनी लिमिटेडको संचालक समितिको अध्यक्षको रुपमा कामकाज गर्न तोक्ने ।
13. कृषि विकास मन्त्रालय- जिल्ला कृषि विकास कार्यालय, काठमाण्डौका लेखापाल रामेश्वर पोखरेलका छोरा अभिषेक पोखरेललाई विपन्न व्यक्तिलाई उपलब्ध गराउने आर्थिक सहायता दावी नगर्ने शर्तमा कडा रोग क्यान्सरको उपचारार्थ रु १,००,०००।– (एक लाख) आर्थिक सहायता उपलब्ध गराउने । 
14. गृह मन्त्रालय- नयाँ स्थापना भएका कृषि तथा वन विज्ञान, मध्यपश्चिमाञ्चल र सुदूर पश्चिमाञ्चल विश्वविद्यालयहरुलाई ५ वर्षका लागि एक भिसा वर्षमा ३ जना भन्दा बढी कार्यरत नहुने गरी ३/३ वटाको दरले विदेशी विशेषज्ञ र निजको आश्रित परिवारलाई नि:शुल्क अध्ययन भिसा उपलब्ध गराउने । 
15. गृह मन्त्रालय- संवैधानिक निकायका पदाधिकारीहरू र सर्वोच्च अदालतका न्यायाधिशहरूलाई देहायबमोजिम आवास सुविधा उपलब्ध गराउने–
16. संवैधानिक निकायका पदाधिकारीहरूको पारिश्रमिक, सेवाका शर्त र सुविधा सम्बन्धी ऐन, २०५३ को दफा ४ बमोजिमको आवास सुविधा वापत मासिक रू. १८,०००।– (अठार हजार) उपलब्ध गराउने । 
17. सर्वोच्च अदालतका न्यायाधिशहरूको पारिश्रमिक, सेवाका शर्त र सुविधा सम्बन्धी ऐन, २०२६ को दफा ४ बमोजिम पाउने सुविधामा पचास प्रतिशतले बृद्धि गर्ने ।
18. परराष्ट्र मन्त्रालय- नेपालका लागि विभिन्न देशका अवैतनिक महावाणिज्यदूत/वाणिज्यदूतहरु नियुक्ति/पदोन्नती गर्न सहमति प्रदान गर्ने ।
19. भूमिसुधार तथा व्यवस्था मन्त्रालय- राष्ट्रिय जनमोर्चालाई राजिनामाको लिखत पारित गर्दा लाग्ने रजिष्ट्रेशन दस्तुर छुट दिने ।
20. भूमिसुधार तथा व्यवस्था मन्त्रालय- मन्त्रालयका सचिव श्री ज्ञानदर्शन उदासको नेतृत्वमा दक्षिण कोरियाको राजधानी सियोलमा २७-२९ कार्तिक २०७०  मा ''The 2nd Geospatial High Level forum at Smart Geospatial expo.- 2013 ''  मा सहभागी  हुन स्वीकृति दिने ।

21. वन तथा भू-संरक्षण मन्त्रालय- वन क्षेत्रको जग्गा अन्य प्रयोजनको लागि प्रयोग गर्न दिने सम्बन्धी कार्यविधि, २०७० विषयको प्रस्ताव मन्त्रिपरिषद्, आर्थिक तथा पूर्वाधार र विधेयक समितिको संयुक्त बैठकमा छलफल गरी समितिको निर्णयबमोजिम गर्ने ।  
22. वन तथा भू-संरक्षण मन्त्रालय- बनेपा-सिन्धुली-बर्दिबास सडक योजनाको सिन्धुली बजार-खुर्कोट सडक खण्डका रुखहरु हटाउने ।
23. वन तथा भू-संरक्षण मन्त्रालय- मृतक टिका अधिकारीको हकवालालाई तेश्रो पक्ष बीमा वापतको क्षतिपूर्ति वरावर रकम     रु‌ ५०००००।- आर्थिक सहायता उपलव्ध गराउने । 
24. वाणिज्य तथा आपूर्ति मन्त्रालय- नेपाल पारवहन तथा गोदाम व्यवस्था कम्पनी लिमिटेडलाई कोलकाता सि.जि.आर. रोड स्थित जमीनमा कन्टेनर फ्रेट स्टेशन निर्माण गर्न थप ऋण उपलब्ध गराउने विषयको प्रस्ताव ऋण लगानी अर्थ मन्त्रालयले गर्ने गरी प्रस्ताव अर्थ मन्त्रालयमार्फत फिर्ता पठाउने ।
25. शिक्षा मन्त्रालय- नयाँ दरबन्दी सिर्जना नगरी विगत देखि नै कार्यरतहरूलाई निरन्तरता दिने गरी अस्थायी दरबन्दी सृजना गर्ने ।   
26. शिक्षा मन्त्रालय-  युनेस्कोको प्रधान कार्यालय, पेरिसमा हुने महाधिवेशनमा मन्त्री माधवप्रसाद पौडेल र  सचिव श्री नारायणगोपाल मलेगोले नेपाली प्रतिनिधि मण्डलको नेतृत्व गर्नेगरी सहभागी हुन पठाउने । 
27. शिक्षा मन्त्रालय- विश्वविद्यालय अनुदान आयोगका अध्यक्ष प्रा. डा. गणेशमान गुरुङले आफ्नो पदबाट राजीनामा स्वीकृत गर्ने । 
28. संस्कृति, पर्यटन तथा नागरिक उड्डयन मन्त्रालय- लण्डनमा हुने WTM-2013 र पेरिसमा आयोजना हुने सम्मान कार्यक्रममा भाग लिने 
29. संस्कृति, पर्यटन तथा नागरिक उड्डयन मन्त्रालय- दीपंखा यात्रा कार्यक्रमका लागि पाँच लाख रूपैया उपलब्ध गराउने । 
30. सङ्घीय मामिला तथा स्थानीय विकास मन्त्रालय- नयाँ नियुक्ति नगरी विगतदेखि कार्यरतलाई निरन्तरता दिने गरी अस्थायी दरबन्दी सृजना गर्ने । 
31. सङ्घीय मामिला तथा स्थानीय विकास मन्त्रालय- राष्ट्रिय दलित आयोगका सदस्यको राजीनामा स्वीकृत गर्ने ।
32. सहकारी तथा गरिबी निवारण मन्त्रालय- राष्ट्रिय सहकारी विकास बोर्डका सह-अध्यक्ष श्री सरोज कुमार शर्माको पदावधि पुन: बढीमा चार वर्षको लागि सोही पदमा कामकाज गर्ने गरी निरन्तरता दिने ।
33. सहकारी तथा गरिबी निवारण मन्त्रालय- दक्षिण अफ्रिकाको केपटाउनमा अन्तर्राष्ट्रिय सहकारी महासंघको साधारण सभामा सचिव श्री लालमणि जोशीको नेतृत्वमा टोलीले भाग लिन जान स्वीकृति दिने । 
34. सामान्य प्रशासन मन्त्रालय- रा.प.द्वितीय श्रेणी (प्रा.) पदका श्री रविन्द्र के.सी.को सेवा अवधिमा निवृत्तभरण दिने प्रयोजनका लागि नपुग २ वर्ष ११ महिना २७ दिन थप गर्ने । 
35. सामान्य प्रशासन मन्त्रालय- सेवाग्राही सन्तुष्टि सर्वेक्षण वार्षिक प्रतिवेदन, २०६९/०७०  को कार्यान्यवन विषयको प्रस्ताव मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।  
36. सामान्य प्रशासन मन्त्रालय- अख्तियार दुरुपयोग अनुसन्धान आयोगको सङ्गठन संरचना तथा दरबन्दी तेरिज स्वीकृति 
37. गर्ने ।
38. सूचना तथा सञ्चार मन्त्रालय- Connect Asia Pacific Summit तथा ITU Telecom World 2013 विषयक कार्यक्रममा थाईल्याण्डस्थित नेपाली राजदूतावासका कार्यवाहक राजदूतले भाग लिने । 
39. स्वास्थ्य तथा जनसङ्ख्या मन्त्रालय- लोकसेवा आयोगको सिफारिशअनुसार नेपाल स्वास्थ्य सेवाका डा. संगीता कौशल मिश्रसमेत जम्मा ४ जना उम्मेदवारहरुलाई मिति २०७०/०६/१० देखी जेष्ठता कायम हुने गरी नियुक्ति गर्ने । 
40. स्वास्थ्य तथा जनसङ्ख्या मन्त्रालय- नेपाल स्वास्थ्य सेवा, वरिष्ठ कन्सल्टेण्ट न्यूरो सर्जन, अधिकृत दशौं तहको पदमा कार्यरत डा. पवन कुमार सुल्तानियाको अन्य कर्मचारीको वृत्ति विकासमा असर नपर्ने गरी न्यूरो सर्जरीको विशेषज्ञ सेवा लिने गरी मिति २०७०/०६/२५ देखि लागू हुने गरी १ (एक) वर्षको सेवा अवधि थप गर्ने । 
41. प्रधानमन्त्री तथा मन्त्रिपरिषद्को कार्यालयका राजपत्राङ्कित विशिष्ट श्रेणीका सचिव उद्धवप्रसाद बास्कोटा उमेरको हदको कारणबाट मिति २०70।06।27 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको सेवानिवृत्त जीवन सुखमय रहोस् भन्ने कामना गर्ने ।
42. निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका देहायका अधिकृतहरूलाई देहायबमोजिम सरुवा तथा का.मु. मुकरर गर्ने –
	क्र.सं.
	    नाम, थर
	  साविक पद र कार्यालय
	सरूवा भएको पद र कार्यालय

	43. 
	श्री माधव रेग्मी
	प्रमुख अधिकृत, राष्ट्रिय सतर्कता केन्द्र
	सचिव, वाणिज्य तथा आपूर्ति मन्त्रालयको नं. 

	44. 
	श्री धनबहादुर तामाङ्ग
	सचिव, सार्वजनिक खरिद अनुगमन कार्यालय
	सचिव, शान्ति तथा पुनर्निर्माण मन्त्रालयको नं. 

	45. 
	श्री अनुप कुमार उपाध्याय
	सहसचिव, ऊर्जा मन्त्रालय
	का.मु. सचिव, सार्वजनिक खरिद अनुगमन कार्यालय

	46. 
	श्री हरि कुमार श्रेष्ठ
	सहसचिव, विज्ञान, प्रविधि तथा वातावरण मन्त्रालयको नं. 
	का.मु. सचिव, उपराष्ट्रपतिको कार्यालय

	47. 
	श्री मधुप्रसाद रेग्मी
	सहसचिव, निर्वाचन आयोग
	का.मु. प्रमुख अधिकृत, राष्ट्रिय सतर्कता केन्द्र

	48. 
	श्री भोला प्रसाद शिवाकोटी
	सहसचिव, गृह मन्त्रालयको नं. 
	का.मु. सचिव, प्रधानमन्त्री तथा मन्त्रिपरिषद्को कार्यालय 


43. मं.प.बै.सं. 20।०70 मिति 2070/4/3 को मन्त्रिपरिषद्को बैठकले राष्ट्रिय सहकारी विकास बोर्डको ललितपुर, पुल्चोकस्थित जग्गा लिजमा दिने विषयको सहकारी तथा गरिबी निबारण मन्त्रालयको नं. को नं. 22/3-070/2/23 को " राष्ट्रिय सहकारी विकास बोर्डको स्वामित्वमा रहेको ललितपुर जिल्ला, पुल्चोकस्थित करिव १४ रोपनी जग्गालाई व्यापारिक प्रयोजनका लागि बुट प्रणाली अन्तर्गत ३० वर्षका लागि लिज दिने प्रक्रिया स्वीकृति भएपछि मात्र प्रस्ताव आह्वान गर्ने गरी लिजमा दिने स्वीकृति दिने ।" निर्णयार्थ प्रस्तुत प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी पेश गर्ने" निर्णय भएकोमा मन्त्रिपरिषद्, आर्थिक तथा पूर्वाधार समितिमा छलफल गरी समितिको बैठकमा छलफल हुँदा निश्चित समयको लागि प्रक्रिया पुर्‍याइ लिजमा दिन आवश्यक निर्णयार्थ मन्त्रिपरिषद्समक्ष पेश गर्ने निर्णय भएकोमा राष्ट्रिय सहकारी विकास बोर्ड ऐन, 2049 को दफा ४ (३) बमोजिम राष्ट्रिय सहकारी विकास बोर्डले प्रस्तावित जग्गा लिजमा दिन प्रस्ताव आह्वान गर्न सक्ने नै भएकोले पेश भएबमोजिम कानुन सम्मत हुने गरी बोर्ड आफैले प्रस्ताव आह्वान गर्ने गरी प्रस्ताव फिर्ता पठाउने ।
44. महान्यायाधिवक्ताको कार्यालयका राजपत्राङ्कित विशिष्ट श्रेणीका नायव महान्यायाधिवक्ता सूर्यप्रसाद कोइरालाले व्यक्तिगत कारण दर्शाइ मिति 2070/7/5 लागू हुने गरी आफ्नो पदबाट दिनुभएका राजिनामा सोही मितिदेखि लागू हुने गरी स्वीकृत गर्ने । उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको सेवानिवृत्त जीवन सुखमय रहोस् भन्ने कामना गर्ने
45. आसन्न संविधानसभाको निर्वाचनलाई मध्यनजर राख्दै 2070 साल कार्तिक २ गतेदेखि लागू हुने गरी जिल्ला न्यायाधिश तथा निर्वाचन अधिकृत, जिल्ला अदालत, निर्वाचन अधिकृतको कार्यालयमा कार्यरत कर्मचारीहरू बाहेक जिल्लास्तरमा कार्यरत कुनै पनि कार्यालय प्रमुखले स्थानीय प्रमुख जिल्ला अधिकारी र अन्य कर्मचारीले सम्बन्धित कार्यालय प्रमुखको लिखित स्वीकृति विना निर्वाचन अवधिभर जिल्ला छाड्न नपाउने गरी स्थानीय प्रशासनलाई निर्देशन दिने ।
46. उपराष्ट्रपतिको कार्यालयको च.नं. 80 मिति 2070/4/32 को पत्रबाट अनुरोध भई आएअनुसार सम्माननीय उपराष्ट्रपतिको निजी चिकित्सकलाई मासिक दश हजार रूपैयाँ सुविधा स्वरूप कार्यालयको विनियोजित बजेटबाट उपलब्ध गराउने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
